
Брэст

Дзеля волi i красы:

публiцыстыка Змiтрака Бядулi

пачатку ХХ стагоддзя

На працягу мiнулых стагоддзяу мара аб самастойнасцi, нацыяналь-
на-духоунай незалежнасцi для беларусау па волi гiстарычнага лëсу за-
ставалася няздзейсненай. Iснаванне i развiццë беларускай самасвядо-
масцi у складзе Рэчы Паспалiтай, а затым Расiйскай iмперыi адбыва-
лася у рэчышчы тагачасных сацыяльна-палiтычных i грамадска-куль-
турных працэсау, часта – насуперак iм. У ХIХ стагоддзi узнiкла i сфар-
мiравалася iдэя беларускасцi, сацыяльнай i нацыянальнай незалежна-
сцi беларусау. Рэальна-гiстарычныя умовы для яе рэалiзацыi узнiклi
толькi у пачатку ХХ стагоддзя.

Паднявольная гiсторыя беларусау у складзе мацнейшых суседнiх
дзяржау, тым не менш, акумулявала унутрынацыянальны духоуны
патэнцыял, што выразна выявiлася у нацыянальна-вызваленчым ру-
ху, у беларускiм лiтаратурным працэсе ХIХ i пачатку ХХ стагоддзяу.
Прага зямлi, волi, паунавартаснай нацыянальна-суверэннай самарэалi-
зацыi, iмкненне дайсцi са сваiм, вякамi забраным, народам-працаунi-
ком да “жаданай волi” вызначала iдэйна-творчую пазiцыю беларус-
кiх пiсьменнiкау-дэмакратау, уплывала на iдэйна-фiласофскую скiра-
ванасць усяго лiтаратурнага працэсу, асаблiва мяжы стагоддзяу i па-
чатку ХХ-га.

ХIХ стагоддзе было часам унутранага выспявання, выношван-
ня iдэi беларускай суверэннасцi. Гэта выявiлася у збiраннi культур-
на-этнаграфiчнай, фальклорна-мiфалагiчнай беларускасцi, у дэклара-
ваннi арыгiнальнасцi, самабытнасцi беларускай мовы, гiсторыi, на-
роднай культуры. Да гэтага, акрамя самiх беларусау, спрычынiлi-

ся вучоныя-народазнауцы, пiсьменнiкi i мысляры-дэмакраты суседнiх
дзяржау.

У пачатку ХХ стагоддзя у беларускай нацыянальна-культурнай
прасторы пад непасрэдным уплывам iдэй “маладой Польшчы” выспе-
ла iдэя новай, маладой Беларусi. Яна пачала свой радавод з паэзii Ян-
кi Купалы, была падхоплена iнтэлiгентамi-адраджэнцамi, тагачаснымi

беларускiмi пiсьменнiкамi. У беларусау тады не было (як, вiдаць, на
жаль, i сëння няма, за рэдкiм выключэннем) сваëй нацыянальна ары-

ентаванай палiтычнай элiты.

Трыбунай непасрэднага звароту з iдэямi самачыннасцi, нацыя-
нальна-культурнага адраджэння стала дэмакратычна арыентаваная
перыëдыка пачатку ХХ стагоддзя, найперш газета “Наша Нiва”. Бела-
рускiя пiсьменнiкi былi у той час i на працягу ХХ стагоддзя заставалi-
ся i мастакамi-творцамi, i фiлосафамi-iдэолагамi, адначасова выкон-
ваючы высокую мiсiю нацыянальна-патрыятычнай палiтычнай элiты
беларускага грамадства.

ХХ стагоддзе стала эпохай непасрэднага змагання беларусау за
дзяржауны i нацыянальны суверэнiтэт, што найвыразней увасобiла-
ся у лiтаратуры, асаблiва у публiцыстыцы класiкау, якiя усведамлялi
сваю мiсiйнасць, i у меру таленту i духоунай моцы выконвалi гэтую мi-

сiю. Гэта выразна засведчана у публiцыстыцы першых дзесяцiгоддзяу
ХХ стагоддзя Янкi Купалы,Максiма Гарэцкага, Змiтрака Бядулi, Язэ-
па Лëсiка, Алеся Гаруна, Максiма Багдановiча, у яе дзяржауна-ад-
раджэнцкiм пафасе.

Надзвычай яркай, змястоунай i пафаснай была публiцыстыка Бя-
дулi, якi пераканана даводзiу, што найбольш небяспечная “смерць ду-
ху”, а той, (...) хто галаву сваю схiляе, пужаючыся, той нявольнiкам
стане у чужынца i будзе пыл ад яго ног выцiраць. На жаль, гэтае па-
пярэджанне пiсьменнiка i сëння выглядае сумным прароцтвам. А вя-
лiкi клопат мысляра-адраджэнца аб волi i красе, аб несмяротнасцi бе-
ларускай народнай душы надзвычай актуальны i сëння, амаль праз
век з таго часу, як пiсалiся напоуненыя трывогай бядулеускiя рад-
кi. Таму вельмi важна яшчэ i яшчэ засяроджана iх перачытаць, тым
больш, што фiласофска-публiцыстычныя эсэ i артыкулы Бядулi вядо-
мыя абмежаванаму колу даследчыкау, да iх рэдка звяртаецца беларус-
кае лiтаратуразнауства.

Грамадзянскiя i творча-эстэтычныя iдэалы Бядулi знайшлi даволi
поунае i выразнае увасабленне у яго публiцыстыцы у “Нашай Нi-

ве”. Бядуля-публiцыст, фiлосаф-эстэт свядома замоучвауся, або у са-
вецкi час ацэньвауся прадузята у сувязi з тым, што ëн адразу “не

прыняу” бальшавiцкую рэвалюцыю i братазабойчую грамадзянскую
вайну. У сваiх творах i публiцыстыцы 1918–1920-ых гадоу, якая i сëння
застаецца малавядомай, пiсьменнiк не хавау свайго непрыняцця палi-
тыкi бальшавiзму i бальшавiцкiх адносiн да Беларусi. Па гэтай са-
май прычыне iдэалагiчна заангажаванае лiтаратуразнауства мiнулых
дзесяцiгоддзяу так i не ацанiла па вартасцi як усю спадчыну пiсьмен-
нiка, так i яго палымяныя адраджэнцкiя i грамадска-асветнiцкiя ар-
тыкулы “нашанiускага” часу, асаблiва 1914-га года.

Знаëмства з публiцыстыкай Бядулi, якую змяшчала на сваiх ста-
ронках “Наша Нiва”, пераконвае, што аутар меу свой погляд на та-
гачасныя грамадска-палiтычныя падзеi, думау аб будучай Беларусi.
Менавiта у 1914 годзе, калi няухiльна наблiжауся крах Расiйскай iм-

перыi i iшла iмперыялiстычная вайна, у якой беларусы, як i у iншых
войнах Расii раней, зноу выкарыстоувалiся як таннае гарматнае мя-
са, Бядуля у публiцыстыцы стварае своеасаблiвую праграму дзейна-
сцi, праграму практычнага асветнiцтва, распрацоувае i абгрунтоувае
розныя напрамкi рэалiзацыi задач беларускага будаунiцтва, беларус-
кага нацыянальнага адраджэння, шукае сродкi абуджэння беларуска-
га народа да годнага вольнага жыцця, думае, як падняць свой народ
з каленяу. Бядулевы публiцыстычныя артыкулы “Не адным хлебам...”.

“Купальская ноч”, “Падмогi”, “К жыццю!”, “Святло”, “Жыла, жыве
i будзе жыць!..” i некаторыя iншыя стаяць упоравень з праграмнымi

артыкуламi Максiма Гарэцкага “Наш тэатр” (1913), “Развагi i думкi”
(1914) i iншымi.

Творча-эстэтычная канцэпцыя i асветнiцкая праграма Бядулi-ма-
стака i патрыëта выкладзены iм у артыкуле “Не хлебам адзiным...”

(1913). Нельга не зауважыць, што Бядуля быу прыхiльнiкам хараства
i гармонii, як i Максiм Багдановiч, калi сцвярджау, што на зямлi няма
нiчога вышэйшага за святое, адвечнае хараство, што хараство – мацi
жыцця, кiраунiца дабра i прауды. Аутар даходлiва тлумачыу чытачам
беларускай газеты “Наша Нiва”, што хараство праяуляецца у жыц-
цi у розных формах: у музыцы, у паэзii, у жывапiсе, у разьбярстве,
у рамëствах, у свецкiх i рэлiгiйных звычаях. Жыццë можна назваць
кветкай, хараство – мëдам гэтай кветкi, а чалавека – пчалiнай, збi-
раючай гэты мëд1.

Бядуля як фiлосаф-эстэт даводзiу тагачаснаму чытачу, што у кож-

нага народа па-свойму, у розных вiдах i стылях мастацтва, выяуляецца

1 Змiтрок Бядуля, Збор творау: У 5 тамах, Мiнск 1986, т. 5, с. 385. Далей пры
спасылцы на гэта выданне у дужках падаецца старонка.

душа народа, народны характар i уласцiвае народу паняцце хараства.
I калi камусьцi захочацца грунтоуна пазнаëмiцца з жыццëм нейкага на-
рода, то варта гэта знаëмства пачаць з вывучэння народнай культуры
i мастацтва.

Бядуля з болем пiсау, што многапакутная гiсторыя Беларусi папя-
рэднiх стагоддзяу не спрыяла тварэнню беларускiх духоуных скарбау,
але спакутаваная душа народа зберагла многа “пекнага, дарагога”.

Яно пакуль што пакрыта “пылам нядбаласцi”. Вывучэнне, даследа-
ванне духоунай спадчыны народа, яго гiсторыi, культуры, мастацтва
павiнна стаць, на думку аутара, першачарговай задачай:

Хто мае святы агонь у сэрцы сваiм, хай не стаiць збоку, а хай бярэцца
горача за працу над пазнаннем хараства нашай старонкi, нашага наро-
да. Няхай прытулiцца гарачым сэрцам да зямелькi-маткi роднай i вокам
загляне глыбока-глыбока у жыццë: у зямлю аж да дзедаускiх костачак,
у людзей – да бяздонi душ, у край – праз усе яго долi, да першых дзëн
i спазнае душу сваëй зямлi, душу народа у найцiкавейшых, у характэрных
праявах, каторыя вылiваюцца у песнях, казках, звычаях (385).

Заахвочваючы i пераконваючы, што усë, у чым праяуляецца ду-
ша народа, неабходна збiраць, запiсваць, фатаграфаваць, Бядуля пад-
крэслiвау, што гэта i ëсць наша хараство i багацце, але ж адначасова
яно з’яуляецца часцiнкай агульналюдскага хараства i багацця.

Гэта была вельмi каштоуная i своечасовая выснова фiлосафа-
эстэта, якая стымулявала беларускi народ да актыунага культурна-
асветнага жыцця, падымала пачуццë нацыянальнай годнасцi, сама-
каштоунасцi ва уласных вачах.

У артыкуле “Купальская ноч” (1913) Бядуля зноу заклiкае бела-
русау шматмiльëннай грамадой iсцi наперад па сваiм шляху, шукаць
загубленую сваю душу, душу свайго народа. Старэйшае пакаленне, на-
стойвае пiсьменнiк, павiнна перадаваць свой духоуны, эстэтычны, гi-
старычны вопыт i веды маладзейшым. Няхай дзяды пры купальскiх
агнях, сiмвалах жывой памяцi продкау, раскажуць унукам дзiуныя
казкi сiвой даунiны, калi народ жыу вольна i годна. Аутар метафарыч-
на-узнëсла выказвае сваë запаветнае жаданне, каб у душах беларускай
моладзi запалау агонь змагання за сваë роднае. Бядуля падказвае, што
для беларускага народа пошукi купальскай кветкi шчасця – гэта по-
шукi волi, бязмернага скарбу, якi можна знайсцi толькi на беларускiм
шляху, на шляху нашага нацыянальнага адраджэння (387).

Верай у маладую Беларусь, у сiлу i розум моладзi, якая здольна вы-

ратаваць свой народ ад фiзiчнага i духоунага вымiрання, прасякнуты

артыкул “Падмогi” (1914). Як асветнiк, як добры знауца беларускай
вëскi разважае Бядуля аб прычынах народнага п’янства. Народ п’е,
бо цëмны, а цëмны, бо п’е. Але ëсць выйсце з гэтага зачараванага кола
– даць народу асвету. Ëн (народ – З. М.) цëмны – ëн не ведае, якой
другой гульнëй насыцiць сябе пасля цяжкой працы, як выпiука. Яму
патрэбна нейкая гiмнастыка, рух, сувязь з людзьмi i... ëн iдзе у карч-
му... (388).

Бядуля настойлiва пераконвае, што народ трэба ратаваць, хутчэй
iсцi селянiну на дапамогу: Трэба даць страву, рух i новае жыццë яго
мазгам i душы. Ëн звяртаецца да народнай iнтэлiгенцыi шчыра узяцца
за асветнiцкую работу, каб ратаваць свой народ ад выраджэння. “Не
дачакаемся мы ад “лепшых” братоу сваiх нiякай падмогi – мы самi
павiнны ратавацца!

...Болей светлыя, свядомыя сыны бацькаушчыны, цяпер пара брац-
ца за працу!
Цяпер рука аб руку з народам! Гэта праца дасць у скорым часе

багатае жнiво i народная душа загоiцца з тых глыбокiх ран, като-
рыя спрадвеку укаранiлiся у яго душы, дзякуючы варункам, у якiя быу
пастаулены народ (389).

Пераканана Бядуля-асветнiк змагаецца з дэнацыяналiзацыяй бела-
рускага народа, гнеуна выступае супраць абалваньвання i разбурэння
народнай свядомасцi цi праз ачмурэнне гарэлкай, цi праз мэтанакi-
раваную русiфiкацыю. Перасцерагаючы ад вынiшчэння бясхiтраснага
i цягавiтага беларуса народным п’янствам, пiсьменнiк заклiкае неад-
кладна разгортваць культасветную працу менавiта на роднай мове:
Пры гэтым трэба памятаць, што кожная культурная работа сярод
беларусау павiнна весцiся у беларускай мове, бо не можна ламаць ду-
шы народнай (389).

З вялiкiм смуткам за беларусау успрымаецца гэты артыкул Бядулi
сëння, амаль праз сто год, бо народнае п’янства не перастала быць
беларускiм народным бедствам. Ды сëння яно яшчэ больш небяспечнае,
бо разам з экалагiчнымi катастрофамi пагражае генетычнаму здароую
будучых пакаленняу.

У публiцыстычным артыкуле “К жыццю!” (1914) Бядуля абазна-
чыу шэраг праблем, што стаялi у той час перад беларускiм народам
i краем, каб, нарэшце, змянiць жьшцë да лепшага, павысiць узровень
жыцця i асветы працоунага народа. Гэты артыкул – непасрэдны зва-
рот да беларускай iнтэлiгенцыi i да заможных людзей, хто, кiруючыся
сумленнем, спачуваннем да цëмнага i пакутнага народа, павiнен вы-

весцi беларусау на шляхi сапрауднага, годнага жыцця.

Усведамляючы нiзкi узровень самасвядомасцi народа, кансерва-
тыунасць i iнертнасць яго мыслення (У гэтым з незапамятных часоу
i уся трагедыя жыцця), аутар з пачуццëм грамадзянскай адказнасцi за
лëс народа заклiкае i iншых настойлiва весцi асветнiцкую працу, рых-
таваць народную свядомасць да новай iдэi у жыццi: Жывое жывым
i кормiцца! Досыць нам уздавольвацца пустымi казкамi, прыгожымi
словамi (390).

Заклапочаны погляд Бядулi-публiцыста быу звернуты найперш на
беларускую вëску. У жыхарах вëскi ëн бачыу жыццяздольны сацыяль-
на-грамадскi патэнцыял, але вëску, настойлiва паутарау пiсьменнiк,
трэба абуджаць i асвятляць.

Ëн папракау у нерашучасцi, бяздзейнасцi, духоуным гультайстве
тых, хто мог бы паспрыяць прагрэсу, асаблiва на вëсцы:

Чаго вы маучыцë, жывыя, святлейшыя людзi нашы?
Iдзiце да працы! Будуйце будучыню народу беларускаму.
Няхай селянiн папраудзе падмогу мае ад шчырых братоу сва-

iх... (390)

Бядулю абурала, што тыя, хто узносяць сябе над працоуным на-
родам i прымяраюць да сябе iмiдж народных беларускiх правадыроу,
з’яуляюцца iмi толькi на словах. Ëн заклiкае гэтых духоуных “лайда-
коу”: Ад слова да дзела!

...Не кажыце, што не патрапiце, трэба толькi захацець...
Не кажыце: “Яшчэ паспеем...”
Кожная хвiлiнка дорага.. (391).

Публiцыстычны артыкул “Святло” (1914) – арыгiнальны iдэй-
на-эстэтычны трактат, якi шмат у чым пераклiкаецца з артыкулам
“Не адным хлебам...” Гэта метафарычна-фiласофскi роздум маста-
ка аб уласнай творчасцi i яе прызначэннi, аб вялiкiм творчым па-
тэнцыяле народнай душы, аб тым, што духоуная праява, творчасць,
урэшце мае практычную мэту: быць рухавiком грамадскага жыцця,
скiроуваць народ да прагрэсу. Пiсьменнiк, па сутнасцi, робiць блiску-
чую спробу тэарэтычна асэнсаваць прыроду i прызначэнне мастацтва,
хараства.

Здольнасць асобнага чалавека, людзей i усiх народау да творчасцi
– гэта найвялiкшае дасягненне чалавецтва i найвялiкшая каштоунасць
жыцця. Творчасць азначае рух народнай свядомасцi наперад. Асаб-
лiва тады узрастае грамадскае значэнне мастацтва i творчасцi, калi
народнае жыццë (тут Бядуля меу на увазе сацыяльна-грамадскiя аб-
ставiны на Беларусi, якая заставалася ускраiнай Расiйскай iмперыi),

гiне у застоi. Аутар сцвярджау, што моцны, валявы, творчы чала-

век i у неспрыяльных умовах, i з хаосу здольны стварыць штосьцi
каштоунае i патрэбнае iншым.

Творчасць Бядуля парауноувае са святлом, называе яго вялiкай сi-
лай, якая можа жыць у душы асобнага чалавека i абавязкова жыве у ду-
шы кожнага народа. I гэта непарушны закон жыцця i прыроды. Няма
народау няздатных, бяздарных, прынцыпова заяуляу Бядуля у той час,
калi з усходу i захаду чулiся папрокi аб нераспрацаванасцi беларускай
мовы, аб прымiтыуным узроунi беларускай лiтаратуры, культуры, аб
неразвiтасцi усяго беларускага...

Гэтая вялiкая сiла праудзiвага шчасця i жыцця не можа быць у адным
выбраннiку, у “вышэйшым чалавеку”, бо голас яго зачынаецца i канчаецца
не у пустэльнi, а у цэлым народзе. У народзе у абшырным значэннi гэтага
слова!

Толькi тады можа народ жыць, калi ëн багат творчай сiлай...
Толькi тады ëн можа быць шчаслiвым, калi творыць...
Толькi тады ëн можа называцца народам i казаць: “Я жыву!”
Па законе прыроды – кожны народ у сабе мае гэту сiлу творчасцi,

толькi бывае часамi яна у iм няразвiтая, спячая, неусвядомленая.

Трэба, каб сiла творчасцi у народзе не чэзла без руху. Трэба працай
будзiць яе. Трэба як дзiцë гадаваць, расчыняючы перад ëю усе вароты,
вядучыя да жыцця i волi (392).

Калi нястомнай працай, жывымi справамi падтрымлiваць творчы,

стваральны дух у народзе, творчасць дапаможа вывесцi народ да волi,
тады яна стане сапрауды магутнай сiлай.

Маючы на увазе слоуную, лiтаратурную творчасць, у артыку-
ле “Святло” пiсьменнiк вылучае тры складнiкi, тры умовы, пры
якiх творчасць i становiцца сiлай. Гэта – думка, слова i справа.
Думку-страсць, думку-iмкненне, што нараджаецца у душы творцы,

Бядуля парауноувае з вулканам, якi дрэмле у глыбокiх нетрах да пары.

Але у свой час гэты вулкан прабiвае усю душу, усë нутро, усе пачуццi.
Кiпiць, ... iрвецца, выходзiць наверх i фармулюецца словам (392).

Бядуля заусëды чуйна ставiуся да слова, разумеу i сам знаходзiу
у iм мноства ледзь улоуных, але такiх неабходных у мастацкiм тво-
ры яго сэнсавых адценняу. У жыццi i у творчасцi ëн быу шчырым
i непахiсным абаронцам беларускай мовы, мовы яго радзiмы, якую
лiчыу i сваëй роднай. Гэта пазiцыя паслядоуна увасабляецца у пуб-
лiцыстыцы, калi у Бядулi, Купалы i iншых патрыëтау-“нашанiуцау”
было многа апанентау, што настойвалi на няразвiтасцi беларускай мо-
вы, адмауляючы ëй у будучынi. Вiдаць, думаючы i пра тое, што ге-
нетычна родная, спадчынная яму яурэйская мова была у такiм жа



52 ЗОЯ МЕЛЬНIКАВА

занядбаным стане у царскай Расii, як i беларуская, пiсьменнiк пера-
канана даводзiць, што мова, слова – вялiкая частка творчасцi i усяго
жыцця:

Слова – гэта душа жывых i дауно сышоушых у забыццë пакаленняу,
уцэленае у асобу – народ. Дзеля гэтага слова, выссанае з малаком ма-
цi блiзка i зразумела народу. Слова, каторае лiлося у душу з калыснай

песняй мацi, каторае пры смеху i слязах варушыла душы адышоушых

пакаленняу; яно бясчысленыя вякi, як бы евангелле святое, перадаеццца
з вуст у вусны, шлiфуецца, гартуецца i робiцца, як тая дамаская сталь,
вострым i гiбкiм. Яно да касцей прырастае, у кроу уядаецца i адбiваецца
у псiхiцы народу...

Сонцам жывым разлiваецца яно па краi усiм, ...пануе прыгажосцю
i моцай сваëй над народам усiм. Усе робяцца як адзiн чалавек – сэрца
к сэрцу, душа к душы. Праз слова яны разумеюць душу адзiн аднаго,
i тады абудзiцца чын (392–393).

Творчасць аднаго чалавека, сцвярджае Бядуля, гэта набытак не
толькi яго асабiсты, i нават не толькi народны, але – агульначала-
вечы. Пiсьменнiк настойвае на тым, што у кожным народзе трэба пад-
трымлiваць, гадаваць творчую сiлу. Паставiушы пытанне, як гада-
ваць, сам жа дае адказ: зразумелым, дарагiм сэрцу кожнага родным
словам: ...яго мовай – тады мысль усвядомленая вырвецца, як стром-
кая крынiца, праб’е камень i разлiецца па прасторы, заблiшчыць ты-
сячай барвау i паднiме чалавека уверх (393).

Публiцыст пераканана даводзiць, што родная мова – гэта сваë род-
нае сонейка, трэба толькi яму болей волi даць... Тады народ сам усë
зробiць. Роднае слова павiнна стаць перакананнем кожнага грамадзя-
нiна. Толькi пры такой умове, лiчыу Бядуля–асветнiк, кожны зможа
быць паунацэнным чалавекам-творцам, зможа усвядомiць сабе свой
вялiкi чын-дзела: будзе тварыць на сваю i агульную карысць.

У арткуле “Святло” сiнтэзаваны погляды Бядулi мастака-творцы,

фiлосафа-эстэта, асветнiка-адраджэнца, iдэолага i палiтыка.
Iдэя арыгiнальнасцi, каштоунасцi духоунай культуры кожнага на-

рода, нават малога i гаротнага, як беларусы цi яурэi, пранiзвае Бядулеу
артыкул “Чакайце сваiх” (1914). Як i у iншых публiцыстычных вы-

ступленнях, тут настойлiва праводзiцца думка аб захаваннi Беларусi,
беларускага народа i яго самабытнага нацыянальнага духоунага жыц-
ця. Гэта было надзвычай своечасовым i патрэбным, бо у iмперыялi-
стычную вайну народ Беларусi быу лiтаральна растрэсены на абша-
рах Расii: хто змог, выехау у бежанства у цэнтральныя губернi, хто
на поудзень, хто у Сiбiр... Бядуля востра адчувау пагрозу знiшчэння

да рэшткау усяго, што было на беларускай зямлi, знiшчэння набыткау
беларушчыны. Артыкул пачынаецца зваротам да беларускага народа
чакаць з вайны сваiх сыноу, братоу, мужоу, бацькоу. Аутар перака-
наны, што вайна – вялiкае няшчасце i сапрауднае выпрабаванне для
народа, ëн верыу, што нарэшце адкрыюцца беларускаму народу вочы
на крывадушную палiтыку самадзяржауя, а гэта падштурхне нера-
шучых беларусау да самавызначэння, бо усе войны рана цi позна за-
канчваюцца, i народу трэба думаць аб будучынi свайго краю. У Бядулi
была надзея, што, выпакутаваушы i гэта, народ зразумее, што няма iн-
шага шляху як самастойнасць, незалежнасць, самабытнасць Беларусi.
I тыя, хто ваявалi за iмперскiя iнтарэсы, першымi павiнны зразумець
гэта: Яны вам скажуць, што сiла – у злучэннi вялiкiм, (...) у адвазе
i праваце сваëй...
Яны вам скажуць, што кожнаму народу трэба стаяць за сваë,

толькi за сваë... (394).

Бядуля абгрунтоувае iдэю арыгiнальнасцi, духоунай самакаштоу-
насцi народнай культуры, якая у той час асэнсоувалася як iдэя бе-
ларусiзацыi. Не копiямi-здымкамi з чужога, пераконвау ëн, а сваëй
непауторнай, самабытнай культурай, творчасцю i iншымi дасягнен-
нямi славiцца кожны народ i тым самым заслугоувае пашану у iншых
народау. Усе народы на зямлi у розныя эпохi ва усiх вiдах мастацтва
i iншых праявах нацыянальнага жыцця старалiся кожны толькi сваë
выказваць.

У гэтым кароткiм, ды вельмi змястоуным, артыкуле Бядуля ро-
бiць фiласофскае абагульненне аб сутнасцi жыцця i смерцi, як асоб-
нага чалавека, творцы, так i цэлага народа: (...) трэба пужацца не
жаху у смерцi, а смерцi у жыццi..., бо яшчэ больш небяспечна смерць
духу (394).

Бадай, мала хто так, як Бядуля, у супярэчлiвыя i драматычныя,
перадрэвалюцыйныя гады пiсау з трывогай аб захаваннi душы народа
нашага. Пераконваючы сябе i iншых, ëн сцвярджау, што яна жыла,
жыве i будзе жыць. Такую назву мае i артыкул 1914-га года, напi-
саны публiцыстам да гадавiны “Нашай Нiвы”. Гэтаксама, як Купа-
ла, Багдановiч, Гарэцкi, Ластоускi, ëн верыу у невычэрпныя багацццi
народнай душы, у яе жыццяздольнасць i самазахаванне, нягледзячы
на такiя неспрыяльныя сацыяльныя i грамадска-палiтьчныя варун-
кi. Колькi трагiзму было у гiсторыi нашага народа! Колькi цемна-
ты i нядолi! А колькi беларусау, што маглi i павiнны былi слугаваць
свайму народу, запрадалi душы свае чужым сiлам. Узгадаваныя наро-
дам-пакутнiкам, народам-ратаем, гэтыя адступнiкi высмеялi свой на-

род, адраклiся ад яго, строiлi кпiны з “хама-мужыка”, з яго культу-
ры i мовы, Але (Бядуля зноу знаходзiць трапнае i ëмiстае параунанне
народнай душы i памяцi) яна, быццам iмклiвая крынiца з жывой ва-
дой, знайшла сабе выйсце з-пад каменнага пласту, вырвалася да со-
нейка i разбеглася па лугах-палях ручайкамi, разлiлася на бязмерным
абшары... (394).

Бядуля намагаецца пераканаць чытачоу, што народную памяць-
душу, як i саму Беларусь, нельга знiшчыць, сцерцi, забыць, бо гэта
жывая, кiпучая кроу у жылах, тыя пачуццi i думкi у сэрцы, якiя пе-
радаюцца нам як спадчына, ад роду у род.., (394). Ëн слушна пiсау,
што у той час беларускi народ толькi наблiжауся да сапрауднага са-
мапазнання i самавыяулення, да усведамлення сваëй вартасцi у вялiкай
сям’i чалавецтва. Гэта ж датычылася, на яго думку, i беларускай мо-
вы, якая, слушна сцвярджау аутар, мае вялiкiя i не спазнаныя да канца
багаццi i выяуленчыя магчымасцi.

I што вельмi важна, у публiцыстыцы, як нiхто з сучаснiкау, Бя-
дуля выявiуся як фiлосаф. На жаль, да сëнняшняга дня ëн застаецца
не асэнсаваны i не ацэнены як пясняр хараства, “чыстай красы”, такi
ж самабытны, як i Максiм Багдановiч. Iх асабiстае сяброуства – вы-

нiк духоуна-эстэтычнай блiзкасцi. У абодвух мастакоу былi падобныя,
а часам i тоесныя погляды на прызначэнне мастацтва, на паходжанне
i разуменне хараства, мiсiйнай, прарочай ролi мастацтва, лiтаратуры.

I Бядуля, i Багдановiч лiчылi, што прызначэнне хараства, прыгажосцi
– уплываць на паусядзëннае шэрае жыццë, абуджаць чэрствыя, абыя-
кавыя душы, рабiць iх лепшымi, чулымi да прыгожага i узвышанага.
Дзеля гэтага варта прыгадаць выказваннi Бядулi аб харастве, творчых
здольнасцях “народнай душы” у публiцыстыцы 1914 года, у артыку-
ле “Натхненне i гармонiя” (1920) i параунаць з поглядамi на харас-
тво Багдановiча, выказанымi у “Апокрыфе”, ужо не гаворачы пра тое,
што сум па “красе i волi” пранiзвау творчасць абодвух пiсьменнiкау
гэтага часу. У многiх артыкулах 1914-га i пазнейшых гадоу Бяду-
ля звяртауся да тэарэтычных праблем мастацтва, спрабавау асэнса-
ваць i абагульнiць свой уласны творчы вопыт. У разважаннях аб на-
тхненнi, прыгажосцi, харастве цiкава выяуляюцца моманты творчай
бiяграфii самога пiсьменнiка. Публiцыстычныя артыкулы Бядулi да-
юць магчымасць прасачыць, як паступова выкрышталiзоувалася яго
эстэтыка, яго разуменне красы, мастацтва i мастацкасцi. Ëн быу чуй-
ны не толькi да народных пакут, сацыяльна-грамадзянскага бяспрауя
беларусау, але i да узвышанага у жыццi, да таго, што можа убачыць
хiба толькi сам паэт (М. Багдановiч). Ужо да пачатку 20-ых гадоу

ëн меу сваю адметную эстэтычную праграму i сваю сiстэму поглядау
на творчасць.

Пачаткам i душой мастацтва Бядуля лiчыу натхненне. Натхненне
– гэта бессмяротны агонь, якiм палалi i палаюць сэрцы тысяч людзей.
Але каб гэта душа дала мастацкi плëн, павiнна быць i “цела”, гэта
значыць, мастак павiнен валодаць дасканала тэхнiкай.

Людзi заняты сваiмi будзëннымi справамi жыцця. Пачуццi у iх агру-
белi штодзëншчынай. Яны ходзяць па дарагiх скарбах, як па простых ка-
меннях, не прыкмячаючы iх...

Паэт на горне сваëй душы перакоувае, як той казачны алхiмiк, камень
на золата.

Душа паэта адбiвае жыццë у розныя колеры, як вясëлка пад сонцам.
I толькi калi чалавек злiваецца з хараством прыроды, ëн знаходзiць

сваë шчасце i свой супакой.
Чалавек можа толькi тады быць паэтам, калi душа яго пранiкнута

хараством да самазабыцця, да самаахвярнасцi, калi душа яго гарыць на
сваiм уласным агнi... (398).

Бядуля быу перакананы i пераконвау iншых, што мастацтва павiн-
на узвышаць людзей, рабiць iх лепшымi, высакароднымi. Людзi ма-
стацтва, iх пiсьменнiк метафарычна называужрацамi хараства цi пра-
рокамi хараства, адкрываюць iншым таямнiцы хараства, знаходзяць
прыгажосць усюды, ачышчаюць такiм чынам людскiя душы, пады-

маюць iх сваiм натхненнем i творчасцю да нябëс, каб яны парабiлiся
лепшымi i святлейшымi.

Зусiм вiдавочна, што у Бядулевай творча-эстэтычнай канцэп-
цыi гарманiчна спалучалiся грамадзянска-патрыятычныя, сацыяль-
на-класавыя матывы з эстэтыкай прыгажосцi i iдэаламi хараства. Ма-
стацтва у сваiх фарбах, формах, вобразах i згуках авекавечвае эпохi
тысячалеццяу. Яно, мастацтва, служыць новым пакаленням у сэн-
се гiсторыi у сто крат болей, чымся летапiсы, прафесарскiя пра-
цы i г. д., бо у iм захаван непадробны дух эпохi, – яе настроi, яе пе-
ражываннi, яе iдэалы хараства (403).

Шчыра i натхнëна пакланяуся Бядуля красе, хараству, меу талент
бачыць iх усюды, у розных праявах жыцця прыроды i чалавека. Гэта ëн
зноу i зноу дэкларуе. Вось яго невядомы сучаснiкам верш “Хараству”,

якi быу надрукаваны у газеце “Вольная Беларусь” 7 студзеня 1918 го-
да. Рэдактарам газеты быу сябра i аднадумца Бядулi Язэп Лëсiк, са-
кратаром – былы сакратар “Нашай Нiвы” Бядуля. Газета мела дэвiз:
“Няхай жыве незалежная Беларусь!”

Ты – мой закон, мая душа, мая рэлiгiя, мой Бог.
I кожну хвiлю я табе малiтвы новыя твару.
Табой я шчаслiу, я – твой жрэц, хвалу табе
пяе мой рог.
Я – сейбiт твой, я – твой ратай, я паласу
тваю ару.
Усюды бачу я цябе з вянком вясëлак на чале,
З вясновым сонцам у вачох, з парывам творчасцi
у грудзях,
З букетам красак у руках, у вечным радасным
святле,
Са спевам цудным аб зямлi, аб зверах, травах
i людзях.
Гармонiяй тваëй душы напоунен Божы свет увесь
Ад шума ветра мiж далiн да сумнай дудкi пастушка,
Табою вее вешнi луг, грамады гор, зялëны лес,
Фарбуеш вусны шчыр-дзяучат i кволы коушык
васiлька.
I кудры старца белiш ты, у дзецюка твой бляск
вачэй.
У нябëсах зоркi лiчыш ты i аксамiт у лагчыне

тчэш.
У ланi грацыя твая. Варожыш цiшыню начэй.
А песнярам – сынам зямлi –
натхненне вечнае даеш2.

На жаль, Бядулевай мары – стаць песняром хараства – не суджа-
на было збыцца. Новае сацыяльна-палiтычнае жыццë у сацыялiстыч-
най Беларусi пазбавiла Бядулю i iншых мастакоу магчымасцi творчай
рэалiзацыi сваiх задум. Iдэалагiчнае, палiтычнае умяшанне, а у кан-
цы 20-ых i у 30-ыя гады адкрыты партыйны дыктат прымусiлi пiсь-
меннiка адмежавацца ад сваiх ранейшых творча-эстэтычных iдэалау
i перакананняу i тварыць па прынцыпах класавасцi, народнасцi i пар-
тыйнасцi, асаблiва – партыйнасцi. Своеасаблiвай рэакцыяй пратэсту
сталi многiя творы мастака, найперш – аповесць “Салавей”, галоуны
твор Бядулi 20-ых гадоу. А яшчэ пазней, у 30-ыя гады, вульгарыза-
тарская крытыка i партыйныя лiтцэнзары вымусiлi Бядулю адмовiц-
ца ад сваëй ранейшай “дакастрычнiцкай” творчасцi, ад адраджэнцкай
iдэëвасцi i беларускасцi у ëй.

2 З. П. Мельн iкава, “На горне душы”: Творчасць Змiтрака Бядулi i беларуская
лiтаратура першай трэцi ХХ стагоддзя”, Брэст 2002, с. 90.

pisarza związanego w latach 1912–1915 z gazetą “Nasza Niwa” Zmitraka Biadu-

S UMMARY

In the article publicistic writing of an eminent Belarusian writer Zmitrak By-
adulya who cooperated with “Nasha Niva” in 1912–1915 is analyzed. His articles
expressed the author’s civil and creative-esthetic ideals. Special attention is con-

